
  2019 թվականի  N       - Ա

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՕԳՈՍՏՈՍԻ 8-Ի №1818-Ա ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ


«Նորմատիվ  իրավական ակտերի մասին» Հայաստանի Հանրապետության օրենքի 36-րդ  և   37-րդ  հոդվածների   համաձայն`   Հայաստանի Հանրապետության կառավարությունը            ո ր ո շ ու մ է.
1. Ուժը կորցրած ճանաչել Հայաստանի Հանրապետության կառավարության 2019 թվականի օգոստոսի 8-ի «Համայնքային սեփականություն հանդիսացող հողամասերն անհատույց սեփականության իրավունքով տրամադրելուն համաձայնություն տալու մասին»    № 1818-Ա որոշումը:


ՀԻՄՆԱՎՈՐՈՒՄ

«Հայաստանի Հանրապետության կառավարության 2019 թվականի օգոստոսի 8-Ի №1818-Ա որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունման

ՀՀ կառավարության 08.08.2019թ. №1818-Ա որոշման համաձայն՝ նախատեսվում էր «Երեխաների քաղաք» կառուցելու և անապահով սոցիալական պայմաններում ապրող, հաշմանդամություն ունեցող երեխաների լիակատար զարգացման և ինքնադրսևորման, մանկական աղքատության կրճատմանն ուղղված բարեգործական ծրագրի իրականացման նպատակով Շահումյան համայնքի վարչական տարածքում գտնվող համայնքի սեփականություն հանդիսացող բնակավայրերի նպատակային նշանակության 14.913 հա մակերեսով բնակելի կառուցապատման հողամասը և Տափերական համայնքի վարչական տարածքում գտնվող համայնքային սեփականություն հանդիսացող գյուղատնտեսական նշանակության 10.2 հա մակերեսով վարելահողը անհատույց սեփականության իրավունքով տրամադրել «Հայկական Կարիտաս» բարեսիրական հասարակական կազմակերպությանը:
«Երեխաների քաղաք» կառուցելու և անապահով սոցիալական պայմաններում ապրող, հաշմանդամություն ունեցող երեխաների լիակատար զարգացման և ինքնադրսևորման, մանկական աղքատության կրճատմանն ուղղված բարեգործական ծրագրի վերաբերյալ կազմակերպվել են մի քանի քննարկումներ, որոնց ընթացքում Աշխատանքի և սոցիալական հարցերի նախարարության ներկայացուցիչների կողմից հայտնվել է մտահոգություն՝ ծրագիրն իր նպատակին ծառայեցնելու հնարավորության վերաբերյալ, քանի որ սոցիալական խոցելի խմբերին  սահմանափակ տարածքում  կենտրոնացնելու գաղափարը իրենց համոզմամբ հակասում է սեգրեգացիան բացառելու սկզբունքին:
ՀՀ կրթության, գիտության, մշակույթի և սպորտի նախարարությունը հայտնել է, որ նմանօրինակ ծրագիրը 21-րդ դարում ներառականության սկզբունքներ ընդունած մեր երկրի համար ընդունելի չէ: Ծրագիրն ակնհայտ հակասում է Հայաստանի Հանրապետության կողմից վավերացված «Հաշմանդամություն ունեցող անձանց իրավունքների մասին»,  «Երեխայի իրավունքների մասին»  ՄԱԿ-ի կոնվենցիաներին և ՀՀ կառավարության կողմից այժմ իրականացվող մի շարք ծրագրերին, ինչպես նաև՝  Հայաստանի Հանրապետության որդեգրած համընդհանուր ներառականության գաղափարախոսությանը:
      Ներկայումս նախատեսվում է իրականացնել ծրագրի վերանայման աշխատանքներ: Քանի որ ծրագիրը վերանայվելու է, կվերանայվեն նաև դրա իրականացմանն անհրաժեշտ պայմանները, ուստի՝ ծրագրի համար ՀՀ կառավարության 08.08.2019թ. №1818-Ա որոշմամբ հատկացվող հողամասեր հատկացնելու անհրաժեշտությունը բացակայում է: Ծրագրի փոփոխությունից հետո՝ անհրաժեշտության դեպքում, կքննարկվի նոր ծրագրի համար հողամաս հատկացնելու հարցը և կտրվի համապատասխան լուծում:
[bookmark: _GoBack]«Հայաստանի Հանրապետության կառավարության 2019 թվականի օգոստոսի 8-Ի №1818-Ա որոշումն ուժը կորցրած ճանաչելու մասին» Հայաստանի Հանրապետության կառավարության որոշման ընդունումը պայմանավորված է վերոնշյալ հանգամանքներով:


ՏԵՂԵԿԱՆՔ
Այլ իրավական ակտերում կատարվող փոփոխությունների կամ լրացումների վերաբերյալ

«Հայաստանի Հանրապետության կառավարության 2019 թվականի օգոստոսի 8-Ի №1818-Ա որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չկա:


ՏԵՂԵԿԱՆՔ
Պետական կամ տեղական ինքնակառավարման մարմինների բյուջեներում ծախսերի և եկամուտների ավելացման կամ նվազեցման վերաբերյալ

«Հայաստանի Հանրապետության կառավարության 2019 թվականի օգոստոսի 8-Ի №1818-Ա որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունման դեպքում պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
